
奉迎車駕還京奏

作者：李琪　唐

本作品收錄於《全唐文/卷0847》

伏以陛下暫違清廟，才過周星。初平作孽之守殷，次戮不臣之庭琬。今者敗契丹之凶黨，

破真定之逆城。大振皇威，咸繇睿算。臣等久違宸極，俱戀聖恩。恨不隨獸舞於汴郊，

拜龍顏於梁苑。豈可隻於清洛，坐俟回鑾。願於次舍之間，得展會同之禮。庶傾就望，

咸竭歡呼。臣等今乞於偃師東排班迎駕稱賀後，先赴雒陽東祇候。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

